
КАРАЛЬ ЧАПСКI: ГРАФ З ПIЎНОЙ ЭТЫКЕТКI

У гiсторыi ёсць магчымасць для самавыказван-
ня людзей, якiя не былi царамi, палкаводцамi,
вядомымi вучонамi, але якiя сваёй актыўнай гра-
мадзянскай пазiцыяй, iнiцыятывай, адказнасцю,
бескарыснай стваральнай працай аставiлi след
у гiсторыi. Адной з такiх асоб у гiсторыi Мiн-
ска з’яўляецца граф Карл Эмерыкавiч Чапскi,
якi з 1890 г. па 1901 г. займаў пасаду галавы
Мiнска. Графа лiчаць аматарам пiва, яго выя-
ва змешчана на этыкетцы пiва “Граф Чапскi”,
ён – былы гаспадар завода “Багемiя”, якi вы-
пускаў пiва, i якi цяпер мае назву “Алiварыя”.
I зусiм нямногiя ведаюць пра яго, як выдат-
нага кiраўнiка нашага горада ў канцы ХIХ ст.
Род Чапскiх вядомы яшчэ з часоў Вялiкага
княства Лiтоўскага. Эмерык Захарый Мiкалай
Гутэн–Чапскi быў з лiку вядомых царскiх вяль-
можаў. Займаў пасады Ноўгарадскага губерна-
тара, Пецярбургскага вiцэ-губернатара i дырэк-
тара Ляснога дэпартамента Расii. Сядзiба ро-
да Гутэн-Чапскiх знаходзiлася ў Станькаве (40
км ад Мiнска). Тут 15 жнiўня 1860 г. на-
радзiўся Караль Ян Аляксандр Гутэн–Чапскi.
Караль Чапскi уваходзiў у лiк самых багатых
жыхароў Мiнска. Валодаў 10-ццю самымi леп-
шымi ў горадзе будынкамi. У 1890 г. у 30-
гадовым узросце ён выбiраецца на пасаду га-
радскога галавы г. Мiнска. Трэба адзначыць,
што на гэту пасаду ен абiраўся тройчы: у 1890
г., 1893 г., 1897 г. За час кiраўнiцтва гора-
дам К. Чапскi здейснiў цэлы шэраг мерапры-
емстваў. Сярод iх можна адзначыць наступныя:
будаўнiцтва новага гарадскога тэатра ў 1890 г.,
увядзенне электрычнага асвятлення ў 1894 г.,
наладжванне тэлефоннай сувязi, адкрыцце Мiн-
скай гарадской бойнi для жывёлы, ламбарда
i крам, конна-чыгуначнай дарогi, рамесных i
прыходскiх школ, гiмназiй, рэканструкцыя га-

радскага водаправода, адкрыцце дома прытул-
ку i санiтарнага камiтэта, крэдытнага тавары-
ства, будаўнiцтва мастоў, брукаванне вулiц. Та-
кiм чынам, калi падвесцi вынiк дзейнасцi Караля
Чапскага на пасадзе галавы горада на працягу
трох тэрмiнаў, то бачна, што яго энергiчнасць,
iнiцыятыва закранала ўсе сферы жыцця Мiнска.
Дзейнасць Чапскага не абмяжоўвалася толькi
гарадскiмi справамi. Ён быў выдатным экана-
мiстам i прадпрымальнiкам. Адзiн з вядомых ас-
пектаў яго дзейнасцi – гэта пiваварства. Э. Чап-
скi выкупiў пiваварны завод мяшчан Фрумкi-
ных, а К. Чапскi ўзвёў мураваны будынак но-
вага завода, якi захаваўся да нашых дзён. Зараз
у гэтым будынку – пiваварны завод “Алiварыя”.
Граф ператварыў завод у буйное акцыянернае
таварыства “Багемiя”. У Станькаве К. Чапскi на-
ладзiў узорную для таго часу гаспадарку. Меў
завод па вырабу спiрту, завод керамiчных вы-
рабаў. Разводзiў пародзiстых кароў i быкоў, ко-
ней i сабак. Меў аранжарэi, цяплiцы, пiтомнiкi.
Караль Чапскi памёр у ноч з 17 на 18 студзеня
1904 г. ад туберкулёзу на 44-ым годзе жыцця. Га-
зета “Голос провинции” пiсала ў 1906 г.: “Паслу-
жы граф яшчэ пару гадоў – i Мiнск стаў бы Па-
рыжам”. I для такога сцверджання былi пэўныя
падставы. Пры iм за адно дзесяцiгоддзе Мiнск
з правiнцыяльнага губернскага гарадка зрабiў-
ся сапраўдным сучасным еўрапейскiм горадам.

